
Áki Bertholdsen

– Tað er ótrúliga deiligt at 
vit nú fáa eitt Heilsuhús í 
Havn.

Tað sigur Bjørghild 
Djurhuus, forkvinna í 
Trivnaðarnevndini í Tórs­
havnar Býráð.

Tórshavnar Býráð hev­
ur nú samtykt at gera 
gamla realskúlan niðanfyri 
Kommunuskúlan í Havn, 
til Heilsuhús, har Heilsu- 
og Umsorganartænastan í 
Havn, skal halda til.

– Skal tænastan vera 
nøktandi, verður neyðugt 
at umstøðurnar eru góðar, 
og tað verða tær nú, tá ið 
alt verður savnað undir 
einum taki, sigur hon.

Hon vísir á, at húsið ligg­
ur væl fyri, mitt í býnum og 
fer at verða góðir karmar 
um virksemið.

Heilsuhúsið er fyrsta 
sambandið ímillum borgar­
arnar og tær tænastur, og 
tey tilboð, sum eru til taks.

Byrja í smáum
Ætlanin er, at allur real­
skúlin skal takast til 
Heilsuhúsið. 

Men fyribils er bara 
ætlanin at gera niðaru 
hæddina og tað fer at 
kosta hálva aðru millión, 
og hesa upphæddina hev­
ur Býráðið nú samtykt at 
játta. 

Annars eru tað nøkur 
brunakrøv og atkomu­
viðurskifti, ið skulu fáast í 
rættlag, umframt at aðrar 
ábøtur skulu gerast, og 
tilsamans fer tað at kosta 
seks milliónir at gera real­
skúlan púra lidnan til 
Heilsuhús.

Sum er, húsast heilsu­
tænasturnar ymsastaðni, 
og tí verður tað ein stórur 
fyrimunur í at savna alt 
virksemi undir sama taki, 
halda býráðslimir í Havn.

Fyri fyrst eru tað 
heimatænastan, leiðslu­
toymið, móttøkutoymið, 
visitatiónstoymið og 
dygdartoymið, sum flyta 
inn í realskúlan, eins og 

at klinikkin til lættari við­
gerðir verður skipað sum 
ætlað. 

Hinvegin verða Heima­
vitjanartænastan og tera­
peuttoymini ikki flutt í 
Heilsuhúsið í hesum um­
fari, men seinni í ár er 
ætlanin at gera loftið lið­
ugt, so at Heilsuhúsið verð­
ur heilt liðugt.

Heilsuhúsið verður 
tvørfakligur miðdepilin 
hjá starvsfólkunum í sam­
bandi við allar tænastur, 
og øll tilboð á eldraøkinum, 
sum kommunan yvirtók 
fyri einum ári síðani. 

Heilsuhúsið verður 
eisini miðstøð hjá heima­
tænastuni, sum fevnir um 
heimahjálparar, heima­
sjúkrarøktarfrøðingar, 
heilsurøktarar og fysio­
terapeutar og ergotera­
peutar. 

Eitt uppskot frá Marin 
Katrinu Frýdal, um heldur 
at byggja nýtt hús til 
Heilsu- og Umsorganar­
tænastuna, ella at útvega 
eini betri høli, fall.

Heilt ótrúliga
deiligt

LÆTTARI AT VELJA
Hereftir skulu tey, sum vilja sleppa at seta føtur undir egið borð í 

Tórshavnar Kommunu, fáa størri frælsi at velja, hvar tey vilja búgva. 
Men øll eru ikki samd um, at tað, sum hendir, er eitt framstig

Nú fær Havnin eitt heilsuhús, sum 
verður miðdepilin hjá starvsfólkinum á 
eldraøkinum og øðrum tænatum

NÝGGJA HAVNIN
Soleiðis fer nýggja Tórshavnar Havn at síggja út, tá ið útbyggingin er liðug, sigur 

Sjúrður Olsen, nú Tórshavnar Býráð hevur útvegað nýggjar teldumyndir, sum 
vísa, hvussu havnin fer at síggja út bæði av Kongavarða og úr Sandagerði

Hann sigur, at nú verður 
tað eitt slag av happadrátti, 
hvør fær grundstykki ella 
ikki.

Og tað er ein orsøk til, at 
bíðilistin varð skipaður, og 
tað var at gera rætt og skjal 
ímóti øllum.

Úrslitið var, at meirilutin 

í býráðnum atkvøddi fyri 
nýggju skipanina. Øll at­
kvøddu fyri, uttan tey trý 
umboðini fyri Tjóðveldi.

Men fleiri býráðslimir 
átalaðu, at býráðið ikki eis­
ini fekk høvi til at viðgera 
reglugerðina 

Orsøkin til, at reglugerðin 

ikki er løgd fyri býráðið enn, 
er fyri at vita, hvussu hendan 
skipanin riggar, áðrenn 
reglugerðin verður gjørd, 
sigur Tróndur Sigurðsson.

aki@sosialurin.fo

ingar, tí tað metti umsitingin 
í býráðnum, var óneyðugt, tí 
hendan broytingin er minni 
enn tann, sum ætlanin upp­
runaliga var at gera, og sum 
hevur verið til hoyringar.

Annars sigur býráðið, at 
ongi mótmæli eru komin 
ímóti at broyta byggisam­
tyktina.

Sostatt varð uppskotið 
samtykt, men tey trý um­
boðini hjá Tjóðveldi, og Elin 
Lindenskov, atkvøddu ikki 
fyri.

Samstundis hevur býráð­
ið eisini samtykt at broyta 
byggisamtyktina í sambandi 

við grótbrotið á Glyvursnesi, 
so at grót kann takast haðani 
til útbyggingina.

Sjúrður Olsen sigur, at 
seks arbeiðstakarar eru 
bidnir at bjóða upp á arbeið­
ið. Tilboðini koma inn í mars, 
og so skal støða takast til tey.  

– Og so verður farið undir 
arbeiðið í summar, sigur 
Sjúrður Olsen.

Tey, sum eru biðin at 
bjóða tilboð, eru J & K 
Petersen og MT Højgaard, 
umframt samtøkini, Articon 
& Aarsleff, TG Verk og Suður­
verk, Munck & JV-OHL, LNS 
og LNS Saga.

MIÐDEPILIN
Gamli Realskúlin í Havn verður nú miðdepilin fyri heilsu- og 

umsorganartænasturnar í Tórshavnar Kommunu
Mynd: Álvur Haraldsen


